
Тақырыбы:   Қазақтың ұлы ақыны – Абай.                         
Мақсаты:1)Ұлы Абай атамыздың қалдырған асыл мұраны әр

                        тәрбиеленушінің ой – санасына жеткізу.

                 2)Абай өлеңдерін, қара сөздерін, әндерін оқып, жаттап,

                    оны терең түсіну. Оқушылардың ойлау қабілеттерін,

                        сөйлеу тілдерін дамыту.

                 3)Абай арқылы отаншылдыққа, ұлттық потриатизмге,

                        адамгершілікке тәрбиелеу.

Көрнекілігі: Абай портреті, Абай туралы жазылған өзге 

                     ақындардың ой-пікірлері, шарлар, букілеттер,гүлдер.

Өтілуі.
I.Мұғалім: Құрметті қонақтар! Қош келдіңіздер!

                 Бүгін 5 «б, в, г» сыныптарынан құрылған ұзартылған 

                 күн тобының «Қазақтың ұлы ақыны – Абай» атты

                 ашық тәрбие сағатына жиналып отырсыңдар.

                           Абай ата қазағымның тірегі,

Халқымыздың соғып тұрған жүрегі.

                           Төгетұғын сәулесі мен шуағын, 

                           Маңдайдағы жарқыраған күн еді.

                           Өтіп кеттің өмірден,қалды үнің,

      Сен өлгенмен, мәңгі өлмес бар өлеңің,

                           Ұғындырған осынау жас қадірін,

                           Ұрпағыңа қалдырған өсиетің,

                           Танытқандай қазақтың қасиетін.

«Поэзия мен өнердің патшасы» деп

                           Ұрпағың тұр алдында бас иетін. –
демекші қазақтың бас ақыны, асқан  поэтикалық  қуаттың  иесі, халықтың мақтанышы Абай Құнанбайұлы туралы әңгіме болмақ. Абай – туған елін, жерін, тілін,  дінін жанындай жақсы көрген нағыз  ұлтжанды  дана  ақын. Абай  қолына қалам алып, ғылым мен білімнің ауыр азабын арқалап, өз халқын өркениетті елдердің қатарына қосуға тырысқан, қазақтың рухын жоғары көтерген дана қолбасшымыз болғандығы баршамызға мәлім. Сондықтан, 
Абайды  ұлттық  жазба әдебиетіміздің  атасы  деп танып білуіміз керек.                          
1-бет
II. Сұрақ-жауап.

    Мұғалім: Ал, балалар, менің сендерге қоятын мынадай 

                    сұрақтарым бар. Сұрақтарға ізденіп, жауап беруге

                    тырысыңдар.

Мұғалім:1)Абай аталарың қай жылы, қашан, қай жерде туды?  

                   Ескіше туған жылы қалай аталады?

Оқушының   Қазақтың  ұлы  ақыны Абай Құнанбаев 1845 жылы 
       жауабы:  Семей  облысы, қазіргі  Абай ауданы, Шыңғыс                      

                        тауында  дүниеге келген. Туған жылы – жылан.

Мұғалім:         2) Абайдың шын аты кім? 

Оқунының 

жауабы:  Абайдың шын  аты – Ибрагим. Шешесі Ұлжан–Ибрагим         

                деген  атты  бұзып Абай деп қойған.

                Кең дала нұрын шашқан маңайына,

                Қараймын мақтанышпен Абайыма.

      Алдында Ұлжан ана басымды ием,
                Теңесер ақылды ару,саналы ермен,

                Жұлдызы ондай жанның -
                Жанады өрден

                Ұлжанды ұлы демей, мен кім деймін,

                Қазаққа

                Қайталанбас дана берген! – деп мақтан еткен екен әкесі 

                                                                                            Құнанбай.

Мүғалім:   3) Абайдың әкесінің, шешесінің, әжесінің аттарын атап 
                      бере отырып, жеті атасын айтып бере аласыңдар ма?

Оқушының 

жауабы: Әкесі Құнанбай, шешесі Ұлжан, әжесі Зере,руы тобықты.

               Абайдың жеті атасы: Айтек, Олжай, Айдос, Ырғызбай, 

               Өскенбай, Құнанбай, Абай.
2-бет

Абай  әулеттеріне  арналған  өлеңді оқып беруге бола  ма?

              Жатса да қанша шалқып дәулеттері,
                        Осы өлке,

                        Өнерімен сәулетті еді!

                        Сай келіп сәулетіне парасаты,

                        Құнанбай!

                        Дүрілдеткен әулеттері...

                        Кетпейтін шындық қой есінен,

                        Пушкин, Байрон, Гетемен теңесіп ең!

                        Қаратқан елді аузына сол бір әулет,

                        Жаратқан ақылды Ана Зересімен.

                        Асырып ақылын да жатқан күшін

                        Қондырған бақыт дейтін – 

                        Басқа құсын ...

                        Құнанбай, аға Сұлтан, көз іліпті,

                        Бауырына басып туған – 

                        Ақшоқысын!

                        Қызық та,

                        Бастан кешкен қайғың да анық,

                        Өмірден өткен жансыз,

                        Жай  мұңданып,

                        Көз  жұмған  кезінде де тірісіндей,

                        Әулетің бас қосыпты

                        Айбынданып!...

                        Құлазыған  Жидебай  даласында,

                        Орнапты  ақ күмбездер

                        Сән  асыра!

                        Толғанып   қарап  жатыр
                        Ақшоқыдан,

              Әлемге ой  асырған  баласына!

                        Жатқан  әке балаға жарасып бір,

                        Жетем  деп тау шыңдары  таласып  тұр.

   Көз алмай  қарай  бердім  күнбездерден,

                        Кеткендей

                        Нұрға  толып  қарашық  бұл.                                                                                                                     

3-бет

Мұғалім:    4) Абай қайда оқып, білім алды?                 
Жауап: Абай он жасынан қырда мұсылманша оқыған,он үш 

              жасында Семей қаласыдағы мұсылман медресесінде 

              оқыған. Медреседе жүргізілетін дін сабағын оңай 

              меңгеріп, көп кітап оқып, өз бетінше ізденген. Орыс тілін

              жақсы меңгерген. Жастайынан ел бастауға араласқан 

              Абай қазақтың білгілері, шешендері, ақындары,

              жыршылармен жиі кездесіп, өз халқының рухани 

              мәдениетінен ерте сусындайды. Өзі де билер секілді

              шешен сөйлеуге үйренді. Жас күнінде оқи алмағанын

              арман етіп кейінгі ұрпаққа:

Жасымда ғылым бар деп ескермедім,
                         Пайдасын көре тұра тексермедім.

                         Ер жеткен соң түспеді уысыма,

                         Қолымды мезгілінен кеш сермедім, - деп 

             өсиет қалдырды.

Мұғалім:    5) Абайдың қанша қара сөздері бар?
Оқушының  жауабы: Абайдың  45 қара сөздері  бар. 31 қара сөзі.

Мұғалім:   6) «Абай жолы» роман – эпопеясын кім жазған?

Жауап: «Абай жолы «романын жазған Мұхтар Әуезов.
III. Абай атамызды – ұлттық  жазба әдебиетіміздің  атасы  деп 

      танып, оның  жазған өлеңдерінен сусындап, білім  алып

      жүрсіңдер. 2 – 3 өлеңдерін оқу .

                          а) Әсемпаз болма әрнеге,
                          ә) Құлақтан кіріп бойды алар,

                          б) Қыс. Ғылым таппай мақтанба.
IV. Мұғалім:              Жүрегімнің түбіне терең бойла,

                                    Мен бір жұмбақ адаммын оны да ойла.

                                    Соқтықпалы, соқпақсыз жерде өстім.              
                                    Мыңмен жалғыз алыстым, кінә қойма.

4-бет
                          Есімі бүкіл әлемге мәңгілік жұмбақ болған Абай

                          атамыз туралы зиялы қауымның ой-пікірлеріне 

                          келіп шешейік.                              

          1 – оқушы: Абай тек поэзия тілін түсініп берген жоқ, жалпы 

                             тіліміздің орамдылығын, бейнелеу шеберлігін,

                             сөйлем құрылысындағы әр сөздің орнын, 

                             сөйлемдегі ой салмағын қайда, қалай қалауын да

                             үйретіп кетті.  

                                                                                (Ғабит Мүсірепов)

        2 – оқушы: Абайды  тану  арқылы біз әлемге ҚАЗАҚ елін 

                           танытамыз. Абай әрқашан біздің ұлттық 

                           ұранымыз болуға тиіс.

                                                            (Нұрсұлтан Назарбаев) 
         3 – оқушы: Абайды  оқы, таңырқан, басың шайқа!

                                                               (Сұлтанмахмұд Торайғыров)     
        4 – оқушы: «Ұлттық  сананы бейнелеп  жеткізіп  бере алған 

                            ақын  бақытты, өз ақынын соншалықты сүйіп,

                            құрметтеп, асқақтата  ардақтай  алған халық 

                             бақытты!» деп  жар салғым  келеді.           

                                                              (Жорж Буио, Франция)     
        5 – оқушы: Абай – қазақ  халқы  үшін  теңдесі  жоқ  ұлы 
                            құбылыс. Ол  қуатты  ақылдың  адамы, құдіретті 

                            талант  иесі, поэзия  баһадүрі!

                                                                   (Қайсын Құлеев, Ресей)
5-бет
6 – оқушы: Абайдың даңқы тек Қазақстанмен шектелмей,

                   басқа да көптеген елдер сияқты Қазақстанмен 

                   ортақ мәдени мирасқа ие Түркияда да танымал

                   Һәм сүйікті.
                                                                (Танер Себен, Түркия)    
 V. Абайға арнап шығарған оқушының өлеңін оқыту. 

Абай ата
 Қазақтың  сырын  айтып  ашылмаған,

Шабыты  тасқын судай  басылмаған.

                         Өлең сүйер салмақты ақын Абай

                         Халқынан бар өнерін жасырмаған.

                        Тірлікте  тіршіліктің  кеткен  құны,

  Сейілмей серке жұрттың  көптен  мұңы

                        Түнектен  түлеп  ұшқан  алтын  күндей,

                        Жүректен  сәуле болып  төккен  жыры.
VI. Абайдың әні. «Көзімнің қарасы.»

VII. Қорытынды:

Философ                               ақын                                   композитор

жазушы                                                                           классик

Абай кім?

  Дана                                   ұстаз                              қазақ жазба            

                                                                                 әдебиетінің негізін     

                                                                                        қалаушы
6-бет
VIII. Мұғалім: өлді деуге бола ма, айтыңдаршы,

                          өлмейтұғын артына сөз қалдырған – 

                          Абайдан тәлім - тәрбие, білім алып өсейік балалар.

Осымен ашық тәрбие сағатымыз аяқталды. Ықылас қойып қатысқандарыңызға рахмет!!!!!!! Қош сау болыңдар!
                          Павлодар қаласының


                         №19 жалпы орта білім беру мектебі.

















Ашық тәрбие сағатының тақырыбы:





Қазақтың ұлы ақыны-АБАЙ.


























                       Дайындаған:


Айдабулина М. Т.











